
അഞ്ചാം അധ്യായം




ങ്കിൽ അവർ സ്വാമിഹിതത്തെ തെററി നടക്കുകയില്ല. ഭേ
ദപ്രയോഗത്തിൽ അവർ പെടുകയുമില്ല. അനുരാഗമു
ണ്ടെങ്കിൽ സർവ്വഗുണങ്ങളും ഉളളതുപോലെയാകും. ആയ
തുകൊണ്ടു് അപചരിതപ്രകൃതിയായവന്റെ നേരെയാ
ണു് ആദ്യം യാനം ചെയ്യേണ്ടതു് . 

ബലവാനും അന്യായവൃത്തിയുമായിട്ടൊരുവൻ , ദു
ർബ്ബലനും ന്യായവൃത്തിയുമായിട്ടൊരുവൻ എന്നിങ്ങനെ ര
ണ്ടു ശത്രുക്കൾ യാതവ്യരായിട്ടുളളപ്പോൾ ആരുടെ നേരെ
യാണ് ആദ്യം പോകേണ്ടതെന്ന ചിന്തയിങ്കൽ ബലവാ
നും അന്യായവൃത്തിയുമായവന്റെ നേരെയാണ് ആദ്യം


പോകേണ്ടതു്. എന്തുകൊണ്ടെന്നാൽ , ബലവാനാണെങ്കി


ലും അന്യായവൃത്തിയായവൻ അഭിയുക്തനാകുമ്പോൾ പ്ര
കൃതികൾ അവനെ സഹായിക്കാതിരിക്കയോ, പുറത്താക്കു
കയോ, അവന്റെ അമിത്രനെ ആശ്രയിക്കയോ ചെയ്യും.


ദുർബ്ബലനാണെങ്കിലും ന്യായവൃത്തിയായിട്ടുളളവൻ അഭിയു


ക്തനാകുമ്പോൾ പ്രകൃതികൾ അവനെ സഹായിക്കുകയും, 
അനുഗമിക്കുകയും ചെയ്യും



ശിഷ്ടരേയപമാനിക്ക,





മാനിച്ചീടുക ദുഷ്ടരെ,





അധർമ്മ്യമായനുചിത-





മായ ഹിംസകൾ ചെയ്യുക,





ധർമ്മ്യോചിതങ്ങളായീടു-





മാചാരങ്ങൾ മുടക്കുക,





അധർമ്മത്തെ പ്രവൃത്തിക്ക,





ധർമ്മത്തെത്താൻ വിലക്കുക,





അകാര്യങ്ങളനുഷ്ഠിക്ക,





കാര്യങ്ങളെ ഹനിക്കുക,

